
Niwroddelweddu strwythurol ar gyfer archwilio pobl sydd wedi cael cyfnod cyntaf o seicosis 


Mae’r daflen hon yn egluro pryd y dylid defnyddio niwroddelweddu strwythurol i archwilio pobl sydd wedi cael cyfnod cyntaf o seicosis yn y GIG yng Nghymru a Lloegr. Mae’n egluro’r canllawiau (cyngor) gan NICE (y Sefydliad Cenedlaethol dros Iechyd a Rhagoriaeth Glinigol). Cafodd ei hysgrifennu ar gyfer pobl sydd wedi cael eu cyfnod cyntaf o seicosis ond gallai hefyd fod yn ddefnyddiol i'w teuluoedd neu ofalwyr neu unrhyw un sydd â diddordeb yn y cyflwr.

Nid yw’n disgrifio seicosis na’r archwiliadau’n fanwl – dylai aelod o’ch tîm gofal iechyd drafod y rhain gyda chi. Ceir rhai ffynonellau o wybodaeth a chymorth pellach ar dudalen 4.



	Beth mae NICE wedi'i ddweud?

Ni chaiff niwroddelweddu strwythurol, gan ddefnyddio dulliau delweddu atseiniol magnetig (MRI) neu sganio tomograffi echelinol cyfrifiadurol (computed axial tomography) (CT), yn rheolaidd i archwilio pawb sydd wedi cael cyfnod cyntaf o seicosis.




Seicosis cyfnod cyntaf

Mae seicosis yn gyflwr sy'n effeithio ar feddwl person gan achosi newidiadau yn y ffordd y maent yn meddwl, teimlo ac ymddwyn. Yn aml caiff rywun sydd â symptomau seicotig anawsterau i ddweud y gwahaniaeth rhwng yr hyn sy'n real a gallent gael rhithdybiaethau (credoau anarferol neu afresymegol) neu rithwelediadau (gweld neu glywed pethau na all eraill eu gweld na'u clywed). Mae symptomau'n aml yn anghyfarwydd ac yn frawychus, a gallent beri i'r person deimlo wedi drysu neu'n anghysurus. 

Mae seicosis cyfnod cyntaf yn cyfeirio at y tro cyntaf y mae rhysun yn cael symptomau seicotig. Mae hyn yn cynnwys pobl sydd wedi cael eu cyfnod seicotig cyntaf yn ddiweddar ond gall gynnwys hefyd y rheini sydd wedi'u trin ar gyfer seicosis ers ychydig o amser heb i'w symptomau wella. 

Niwroddelweddu strwythurol

Mae niwroddelweddu strwythurol yn cynnwys defnyddio sganiau i edrych ar strwythur yr ymennydd. Defnyddir dau fath cyffredin o sgan - sganio MRI neu CT. Mae MRI yn defnyddio meysydd magnetig a thonnau radio i gynhyrchu delweddau o ansawdd uchel, tra bod sganio CT yn defnyddio cyfres o belydrau-X. Defnyddir y dulliau hyn i archwilio'r ymennydd i weld a achoswyd symptomau seicotig person gan salwch corfforol, fel tiwmor neu strôc. 

	Beth mae hyn yn ei olygu i mi?

Nid yw defnyddio niwroddelweddu strwythurol i archwilio pob unigolyn sydd wedi cael cyfnod cyntaf o seicosis yn gwella diagnosis. Felly nid oedd yn cynnig gwerth am arian. Golyga hyn na ddylid defnyddio niwroddelweddu strwythurol yn rheolaidd ar y GIG ar hyn o bryd. Fodd bynnag, os yw eich symptomau yn awgrymu mai salwch corfforol sy'n achosi eich seicosis o bosibl, gellid defnyddio niwroddelweddu strwythurol o hyd os yw eich meddyg yn meddwl y byddai o ddefnydd.


Rhagor o wybodaeth

Gall y sefydliadau isod roi rhagor o wybodaeth a chymorth i bobl sydd â seicosis. Nodwch nad yw NICE yn gyfrifol am ansawdd na chywirdeb unrhyw wybodaeth neu gyngor a roddir gan y sefydliadau hyn. 

· Mind, 0845 766 0163,

www.mind.org.uk
· Rethink, 0845 456 0455, 

www.rethink.org
Gall Galw Iechyd Cymru ar-lein (www.nhsdirect.wales.nhs.uk) fod yn fan cychwyn da i gael gwybod mwy. Efallai y gall eich Gwasanaeth Cyngor a Chysylltiadau Cleifion (PALS) lleol roi cyngor a chymorth pellach i chi.

	NICE

Mae NICE yn llunio canllawiau (cyngor) i’r GIG ynglŷn ag atal, canfod a thrin gwahanol gyflyrau meddygol. Ysgrifennir y canllawiau gan arbenigwyr annibynnol gan gynnwys gweithwyr gofal iechyd proffesiynol a phobl sy’n cynrychioli cleifion a gofalwyr. Maent yn ystyried yr holl ymchwil am yr afiechyd neu'r driniaeth, yn siarad â phobl yr effeithir arnynt ac yn ystyried y costau cysylltiedig. Disgwylir i staff sy’n gweithio yn y GIG ddilyn y canllawiau hyn.

I gael rhagor o wybodaeth am NICE, ei waith a sut y mae’n gwneud penderfyniadau, ewch i www.nice.org.uk/aboutguidance
Mae’r daflen hon a fersiynau eraill o’r canllawiau hyn a anelir at weithwyr gofal iechyd proffesiynol ar gael ar www.nice.org.uk/TA136
Gallwch archebu copïau wedi'u hargraffu o'r daflen hon drwy Linell Ymateb y GIG (ffoniwch 0845 003 7783 a dyfynnwch y cyfeirnod N1520).

Rydym yn annog y GIG a sefydliadau'r sector gwirfoddol i ddefnyddio testun o'r daflen hon yn eu gwybodaeth eu hunain am seicosis.


Y Sefydliad Cenedlaethol dros Iechyd a Rhagoriaeth Glinigol
MidCity Place, 71 High Holborn, London, WC1V 6NA; www.nice.org.uk
ISBN 1-84629-652-8 

Mae ‘canllawiau arfarnu technegol’ NICE yn rhoi cyngor ar sut a phryd y dylid defnyddio cyffuriau a thriniaethau eraill yn y GIG.

